ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒԼԻՍԻ 20-Ի N 1232-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արդարադատության նախարարություն 
	13.06.2024թ.

	
	/27.3/23052-2024

	1. Նախագծի 1-ին կետի 1-ին ենթակետում «21-րդ» բառից առաջ անհրաժեշտ է լրացնել «1-ին կետի» բառերը:
	Չի ընդունվել 
[bookmark: _GoBack]Նշված կետով ուժը կորցրած է ճանաչվում Հայաստանի Հանրապետության կառավարության 2023 թվականի հուլիսի 20-ի N 1232-Ա որոշման հավելված 1-ի 2-րդ կետի 21-րդ և 64-րդ ենթակետերը, հետևաբար «1-ին կետի» բառերը ավելացնելը նպատակահարմար չէ:

	2. Նախագծի 1-ին կետի 2-րդ ենթակետում անհրաժեշտ է հստակցել, թե որ բառերից հետո կիրառվող «:» կետադրական նշանն է նախատեսվում փոխարինել «.» կետադրական նշանով՝ ինկորպորացման ժամանակ խնդիրներից խուսափելու նպատակով:
Բացի այդ, նույն ենթակետի «ավելացնել» բառն անհրաժեշտ է փոխարինել «լրացնել» բառով:
	Ընդունվել է

	3. Նախագծի 1-ին կետի 2-րդ ենթակետով նախատեսվել է՝ «Հայաստանի Հանրապետության կառավարության 2023 թվականի հուլիսի 20-ի N 1232-Ա որոշման Հավելված 1-ի 4-րդ կետում լրացնել նոր 7-րդ ենթակետ, այն է՝ Լեոնիդ Դավթի Ասատրյան (ծնվ.՝ 01.04.2005 թ., հաշվառման վայրը՝ ք. Երևան, Լյուքսեմբուրգի փ., 2-րդ նրբ., շ. 4, բն. 34, Մասաչուսեթսի տեխնոլոգիական ինստիտուտ): Նվաճումը՝ Հայաստանի Հանրապետության կառավարության 2018 թվականի ապրիլի 12-ի N 451-Ն որոշման հավելվածի 7-րդ և 13-րդ կետեր:
Նախագծին կից փաստաթղթերի ուսումնասիրությունից պարզ է դառնում, որ Լեոնիդ Ասատրյանը ընդունվել է Մասաչուսեթսի տեխնոլոգիական ինստիտուտ, ինչը համապատասխանում է՝ Հայաստանի Հանրապետության կառավարության 2018 թվականի ապրիլի 12-ի N 451-Ն որոշման հավելվածի 9.1 կետի պահանջներին, համաձայն որի՝  նշանակալի նվաճում է համարվում քաղաքացու՝ աշխարհի լավագույն բարձրագույն ուսումնական հաստատությունների ակադեմիական վարկանիշավորման http://www.shanghairanking.com/# կայքի` պարտադիր զինվորական ծառայության զորակոչից տարկետում ստանալու համար դիմելու կամ դրան նախորդող տարվա համալսարանների ակադեմիական ընդհանուր (Academic Ranking of World Universities) ցանկի առաջին հինգ տասնյակում ընդգրկված հաստատություններում բակալավրի (դիպլոմավորված մասնագետի, ինտեգրացված), մագիստրատուրայի, ասպիրանտուրայի և այլ կրթական ծրագրերով առկա ուսուցմամբ սովորելու կամ դիմորդ հանդիսանալու հանգամանքը` բարձրագույն ուսումնական հաստատության կամ այլ իրավաբանական անձի կողմից տրված կրթաթոշակի առնվազն 70 տոկոսի վերաբերյալ փաստաթղթերի առկայությամբ, բացառությամբ՝ անվճար կրթական ծրագրեր իրականացնող բարձրագույն ուսումնական հաստատությունների:
Միաժամանակ հայտնում ենք, որ ՀՀ կրթության, գիտության, մշակույթի և սպորտի նախարարության N 04/18.2/15266-2024 գրությամբ ստացվել է եզրակացություն, որի համաձայն՝ բակալավրի կրթական ծրագրով սովորող կամ դիմորդ ՀՀ քաղաքացի Լեոնիդ Դավթի Ասատրյանը  կարող է հավակնել պարտադիր զինվորական ծառայության զորակոչից տարկետման իրավունքի՝ հիմք ընդունելով ՀՀ կառավարության 2018 թվականի ապրիլի  12-ի N 451-Ն որոշմամբ սահմանված կարգի 9.1-ին և 13-րդ կետերով նախատեսված պայմաններին համապատասխանելու հանգամանքը:
Նշվածը հաշվի առնելով, անհրաժեշտ է Նախագծի 1-ին կետի 2-րդ ենթակետով՝ ՀՀ կառավարության 2023 թվականի հուլիսի 20-ի N 1232-Ա որոշման մեջ լրացվող 7-րդ ենթակետում հիշյալ որոշման հավելվածի 7-րդ կետին կատարված հղումը վերանայել:
	Ընդունվել է

	4. Նախագծի հիմնավորման համաձայն՝ քաղաքացի Միքայել Արմենի Պողոսյանին Հայաստանի Հանրապետության կառավարության 2021 թվականի հուլիսի 1-ի N 1069-Ա որոշմամբ տրվել է պարտադիր զինվորական ծառայության զորակոչից տարկետում` Պուրդուի համալսարանում սովորելու համար, որը օդագնացության ինժիներիա մասնագիտությամբ համապատասխան վարկանիշավորման ցանկի 11-րդ տեղում է, հետևաբար քաղաքացին ունեցել է կարգի 9.1 կետով սահմանված նվաճումը, մինչդեռ Նախագիծը վերաբերում է քաղաքացիներ՝ Լեոնիդ Ասատրյանին և Անդրանիկ Փամբուխչյանին: Նշվածից ելնելով անհրաժեշտ է Նախագծի հիմնավորումը խմբագրել:

	Ընդունվել է

	2. Պաշտպանության նախարարություն
	14.06.2024թ.

	
	ՊՆ/510/6329-2024

	«Հայաստանի Հանրապետության կառավարության 2023 թվականի հուլիսի 20-ի N 1232-Ա որոշման մեջ փոփոխություններ կատարելու մասին» Կառավարության որոշման նախագծի վերաբերյալ առարկություններ չունենք
	Ընդունվել է



